
MTT DA XALQARO TAJRIBALAR
Saidova Shaxzoda Fayzillayevna

Annotatsiya: Ushbu maqolada maktabgacha ta'lim va tarbiyaning xorij davlatlardagi ilg'or
tajribalari qiyosiy tahlil asosida o'rganilgan. Asosan rivojlangan G'arb va Sharq mamlakatlaridagi
maktabgacha ta'lim shakllari va sharoitlari haqida ma'lumotlar keltirilgan. Hamda mamlakatimizda
maktabgacha ta'lim va tarbiya sohasida amalga oshirilayotgan islohotlar mazmuni va uning
natijaviyligiga doir fikrlar yoritilgan. Shuningdek maktabgacha ta'lim va tarbiyaga oid xorijiy tajribalarni
o'rganish yuzasidan olib borilayotgan tadqiqotlarga alohida ¢'tibor qaratilgan. Uning metodologik asoslari
hagida aniq fikrlar bayon etilgan. Ta'lim tizimidagi ilg'or tajribalar davlatlarning rivojlanishini
ta'minlashdagi o'rni va ahamiyati ochib berilgan.

Kalit so'zlar: maktabgacha ta'lim va tarbiya, me'yoriy-huquqiy asoslar, islohot, xorijiy davlatlar,
O'zbekiston, Germaniya, Yaponiya, Xitoy, Buyuk Britaniya, Singapur, Italiya, ilg'or tajribalar, bola, avlod,
yetuk kadr, istigbol, Renesans, inson kapitali, tadqiqotlar, elektron resurslar.

Har bir mamlakatning iqtisodiy qudrati, ijtimoiy-manaviy hayot darajasining
yuksalishi ta’lim tizimining raqobatbardoshligi, ilm-fan taraqqiyoti bilan belgilanadi.

Shu bois, O‘zbekiston Respublikasini yanada rivojlantirish bo‘yicha Harakatlar
strategiyasida ta’lim sohasini tubdan takomillashtirish, ta’lim sifatini oshirish, intellektual
salohiyatli, jismoniy barkamol avlodni shakllantirish, aniq fanlarni chuqurlashtirib o‘qitish
va iqtisodiyotning turli sohalari uchun malakali kadrlarni tayyorlash ustuvor vazifalar
sifatida belgilangan bo‘lib, pirovardida bugungi davr talabiga javob bera oladigan ta’lim
tizimni yaratish ko‘zda tutildi.

Sohadagi islohotlar natijasida maktabgacha ta’lim tizimida boshgaruv mexanizmi
tubdan takomillashtirildi, nodavlat ta’lim xizmatlari ko‘rsatish tizimi isloh gilindi, o‘rta
maxsus, kasb-hunar ta’lim tizimi qayta korib chiqildi, oliy malumotli mutaxassislar
tayyorlash sifatini oshirish choralari kuchaytirildi, oliy o‘quv yurtidan keyingi ta’'limning
ikki pog‘onali tizimi joriy etildi.

Maktabgacha ta’lim. Uzluksiz ta’lim tizimining birlamchi bo‘g‘ini hisoblangan ushbu
soha har tomonlama soglom va barkamol bola shaxsini tarbiyalash va maktabga
tayyorlashda g‘oyat muhim ahamiyat kasb etadi. Lekin, tahlillar shuni ko‘rsatdiki, oxirgi
yillarda turli omillar ta’sirida maktabgacha ta’lim tizimida bolalarni maktab ta’limiga
tayyorlash borasida rivojlanish o‘rniga, orqaga ketish holatlari, yil davomida maktabgacha
yoshdagi bolalarni maktabgacha ta’lim muassasalariga qamrab olish ko‘rsatkichlari o‘sishi
tendensiyasi kuzatilmadi. Aksincha, so‘nggi 20 yil davomida davlat tasarrufidagi
maktabgacha ta’lim muassasalari soni 45 foizdan ziyodroq kamayib, bugungi kunda
respublika bo‘yicha bolalarning maktabgacha ta’lim bilan qamrab olinishi 30 foizni tashkil
etdi. Bunga mavjud maktabgacha talim muassasalarining moddiy-texnika bazasi
zamonaviy talablarga javob bermasligi, tizimda variativ dasturlar, bolalarni maktabga
tayyorlash  bo‘yicha muqobil shakllarning ishlab chigilmaganligi, rivojlangan
mamlakatlarning tajribasi yetarli darajada o‘rganilmaganligi, faoliyat yuritayotgan pedagog

kadrlarning aksariyati oliy ma’lumotli emasligi, ta’'lim sifati monitoringi yuritilmaganligi
kabi omillar sabab bo‘ldi.

Davlatimiz rahbari O‘zbekiston Respublikasi Davlat mustagilligining 26 yilligiga
bagiishlangan tantanali marosimdagi nutgida: “Magsadimiz kelgusi 3-4 yilda
mamlakatimizdagi bog‘cha yoshidagi bolalarni maktabgacha ta’lim muassasalariga toliq
qamrab olishdan iborat va biz bunga albatta erishamiz”, - deb ta’kidlagan edi.

Darhagiqat, o‘tgan gisqa vaqt mobaynida O‘zbekiston Respublikasi Prezidentining
«2017-2021 yillarda maktabgacha ta’'lim tizimini yanada takomillashtirish chora-tadbirlari
to'grisida»gi, «Maktabgacha ta’lim tizimi boshgaruvini tubdan takomillashtirish chora-
tadbirlari to‘grisida»gi, «O‘zbekiston Respublikasi maktabgacha ta’lim vazirligi faoliyatini
tashkil etish to‘g'risida»gi farmon va qarorlari, shuningdek,

“Maktabgacha ta’lim tizimini yanada takomillashtirish bo‘yicha 2017-2021 yillarga
mo‘ljallangan Dasturi hamda respublikada maktabgacha ta’lim tizimini yanada
takomillashtirish bo‘yicha «Yo'l xaritasi» asosida misli ko‘rilmagan ishlar amalga oshirildi.

Barcha sohalar gatori tizimda amalga oshirilayotgan o‘zgarishlar, farmon va qarorlarda
belgilangan vazifalarning ijrosi boshqa sohalar qatori Davlatimiz rahbarining doimiy
e’tiborida bo‘layotganligini guvohi bolmoqdamiz. Qabul gilinayotgan farmon va
qarorlarning hayotga tatbiq etilishi natijasida yil yakuni bo‘yicha maktabgacha ta’lim
muassasalariga bolalarning gamrovi 10 foizga oshishi, 2018 yilda esa maktabgacha ta’lim
muassasalarini saglash harajatlari joriy yilga nisbatan 32 foizga o'sishi kutilmoqda.

Kuni kecha Prezident Shavkat Mirziyoyev raisligida o‘tkazilgan videoselektor
yigilishida tizimda amalga oshirilayotgan islohotlar tahlil qilinib, istigboldagi vazifalar
belgilab berildi.

Jumladan, ilg‘or xorijiy tajribani hisobga olgan holda bolalarni har tomonlama
intellektual, axlogiy, estetik va jismoniy rivojlantirish sharoitlarini yaratish, maktabgacha
ta'lim sifatini oshirish, maktabgacha ta’lim muassasalarida bolalarni maktabga sifatli
tayyorlashni tubdan yaxshilash, ta’lim-tarbiya jarayoniga jahon amaliyotida keng
qollaniladigan zamonaviy ta’lim dasturlari va texnologiyalarini joriy etish, maktabgacha
ta’lim muassasalariga pedagog kadrlarni tayyorlash va malakasini oshirish mexanizmini
takomillashtirishdan iborat dolzarb vazifalar qo‘yildi.

ADABIYOTLAR TAHLILI VA METODOLOGIYA

Maktabgacha ta'lim va tarbiya tizimini isloh gilishni prezidentimiz Sh.M.Mirziyoyev
"Yangi O'zbekiston strategiyasi' kitobida "inson kapitali' tushunchasi bilan bog'laydi. Ya'ni
"..rivojlangan mamlakatlarda ta'limning to'liq sikliga investitsiya kiritishga, ya'ni, bola 3
yoshdan 22 yoshgacha bo'lgan davrda uning tarbiyasiga sarmoya sarflashga katta e'tibor
beriladi. Chunki ana shu sarmoya jamiyatga 15-17 barobar miqdorda foyda keltiradi. Bizda
esa bu ko'rsatkich atigi 4 barobarni tashkil etadi. Binobarin, inson kapitaliga e'tiborni
kuchaytirishimiz, buning uchun barcha imkoniyatlarni safarbar etishimiz shart'[3, 224-
bet]-deb, yozadi davlatimiz rahbari.

Demak, maktabgacha ta'lim tizimini rivojlantirishda prezidentimiz asarlari va
ma'ruzalari hamda Farmonlari va Qarorlarida belgilangan vazifalar metodologik asos
sifatida xizmat giladi.

Maktabgacha ta'lim va tarbiya tizimida xorijiy davlatlarning ilg'or tajribalarini
organish yuzasidan alohida adabiyotlar, tadqgiqot ishlari juda kam, bu boradagi
manbalarning fagatgina elektron resurslari mavjud bo'lib, ularni ham internetning turli veb
saytlaridan topib, tarjima qilib o'rganish mumkin.

Masalan, bu mavzuda B.E.Parmonov,[4]| L[G'Mamajonov, R.Mamatovlar, [5],
M.X.Qilichova|2]lar ilmiy izlanishlar olib borgan.

B.E.Parmonov 'Maktabgacha talim tashkilotida bolalarni tarbiyalashda xorijiy
tajribalarning psixologik jihatlari" maqolasida xorijiy davlatlarning ilg'or tajribalarini
yoritgan. Jumladan, Buyuk Britaniya, Rossiya federatsiyasi, Yaponiya, Germaniya kabi
davlatlarining ilg'or tajriblarini tahliliy o'rgangan. I.G' Mamajonov, R.Mamatovlar esa
'Germaniya davlati ta'lim tizimi'ni o'rganishda gisman maktabgacha ta'lim tizimiga oid
ma'lumotlarni kiritib o'tgan. M.X.Qilichova maktabgacha ta'lim va tarbiya sohasida amalga
oshirilgan islohotlarning mazmun- mohiyatini hamda maktabgacha ta'lim tashkilotlarida
bolalarni tarbiyalashda xorijiy tajribalarning o'ziga xos jihatlari[6]ni o'rgangan.

NATIJALAR

Maktabgacha ta'lim va tarbiyaning davlat ta'lim standartlariga kora maktabgacha
ta'lim — maktabgacha yoshdagi bolalar qizigishi, iqtidori, individual ruhiy va jismoniy
xususiyatlari, madaniy echtiyojlarini inobatga olgan holda hamda bolada mamaviy
me'yorlarning shakllanishi, hayotiy va ijtimoiy tajriba egallanishini ko'zda tutgan har
tomonlama rivojlantirishga qaratilgan yaxlit jarayon[7] hisoblanadi. Mana shu jarayonda
maktabgacha ta'lim tashkilotlariga qabul turli davlatlarda turlicha ekan. (1-jadval)
Maktabgacha ta'lim tashkilotiga qabul yoshi

O'zbekiston Germaniya Yaponiya Italiya Xitoy

1yosh 4 oylik 3 yosh 3 yosh 3 yosh

O'zbekiston Respublikasi "Maktabgacha ta'lim va tarbiya to'g'risida’gi qonunning 34-
moddasiga binaoan bolalar yoshlariga qarab guruhlarga ajratilgan. Jumladan, ilk rivojlanish
guruhi (bir yoshdan uch yoshgacha), kichik guruh (uch yoshdan to'rt yoshgacha), o'rta
guruh (tort yoshdan besh yoshgacha), katta guruh (besh yoshdan olti yoshgacha),
maktabga tayyorlov guruhi (olti yoshdan yetti yoshgacha). Germaniyada esa bolalarga
‘nafaga chiggan bobo, buvilar nabiralarga garashi kerak'-degan tushuncha mavjud emas.
Shuning uchun ota-onalar farzandlarini 4 oylikdan boshlab bog'chaga berishga
majburdirlar. Ko'pgina nemis oilalari farzandlarini ancha erta bog'chaga beradilar.
Germaniyada maktabgacha ta'limning 6 xil turi mavjud bo'lib, ular bir-biridan tubdan farq
giladi va rang-barangligi bilan boshqa davlatlarnikidan ajralib turadi.

Yaponiya, Italiya va Xitoy davlatida bolalar asosan 3 yoshdan bog'chaga gabul gilinadi.
Fagatgina juda majbur bo'lgan oilalar farzandlarini bolalarga qarash markazlariga berishlari
mumkin. Masalan, Yaponiyada bolalar yaslisiga (bolaga qarash markazi) bolani uch
oyligidan berish mumkin, lekin bunday holat yaponlar orasida keng tarqalgan emas, chunki
bunday yoshda bolani yasliga joylashtirish uchun onada juda jiddiy sabab bo'lishi kerak.
Shuningdek bunday ayol jamiyat tomonidan yaxshi ona deb baholanmaydi.
Atrofdagilarning fikri esa yaponlar uchun "eng asosiy" deb hisoblanadi. Yaponiyada bolalar
yaslisiga faqat ota-onasi ishlaydigan bolalar gabul gilinadi. Buning uchun munitsipalitetga

ota-ona ish joyidan ma'lumotnoma va oilada boshqga bolaga garab turuvchi oila a'zosi
yo'qligi hagida hujjatlar taqdim etilishi kerak bo'ladi.[8]

Mamlakatimizda esa bolalar bog'chaga bir yoshdan qabul qilinadi. Farzandi uch
yoshga to'lmagan onalarga mehnat qonunchiligida imtiyozlar belgilangan. Davlatimiz
maktabgacha talim tashkilotlariga gamrov masalasini oshirish hamda maktabgacha
tayyorlovni to'liq amalga oshirish magsadida yangi tahrirdagi qonun hujjatlariga tegishli
normalar Kiritildi. Jumladan, O'zbeksiton Respublikasi '"Talim to'g'risida’gi gqonunga
muvofiq maktabgacha ta'lim va tarbiya olti yoshdan yetti yoshgacha bo'lgan bolalarni
boshlang'ich ta'limga bir yillik majburiy tayyorlashni ham nazarda tutadi.[9, 8-modda]
Endilikda respublikamizdagi 6 yoshdan-7 yoshgacha bo'lgan barcha ta'lim olishga layoqati
bo'lgan bolalar davlat va nodavlat maktabgacha ta'lim tashkilotlarida 1 yillik maktabgacha
tayyorlov guruhida boshlang'ich sinflarga tayyorlanadi va ularga sertifikat beriladi.

Bu jarayon rivojlangan mamlakatlarda esa ancha ilgari boshlanadi. Masalan, Italiyada
bolalar 3 yoshdan-6 yoshgacha maktabga tayyorlanadilar. Bu jarayon davlat bog'chalarida
va xususiy katolik bog'chalarida amalga oshiriladi. Buyuk Britaniyada esa 1988 yilda «Ta'lim
to'grisida»gi qonuni kuchga kirgan. Unda nafagat ta'lim standartlari, balki bolalarni
maktabga qabul qilish vaqtida ruhiy rivojlanish darajasiga bazaviy baho berish ham
belgilangan. Angliya, Shotlandiya va Uelsda majburiy talim 5 yoshdan, Shimoliy
Irlandiyada esa 4 yoshdan boshlanadi. Shuning uchun ham majburiy ta'limda o'qgitishni
boshlash muddati Yevropada eng erta deb hisoblanadi. (2-jadval)

Maktabgacha tayyorlov guruhlari

O'zbekiston Angliya, Shotlandiya, Uels Shimoliy Irlandiyada Italiya Singapur

6-7 yosh 5-6 yosh 4-6 yosh 3-6 yosh 3-6 yosh

Singapurda ham maktabgacha ta'lim ta'limning boshlang'ich bo'g'ini hisoblanadi.
Bog'chaga bolalar 3 yoshdan qabul qilinadi. Ikki-uch yil davomida ularga ona tili va ingliz
tili, o'qish, sanash, kuylash, rasm chizish, raqs tushish kabilar orgatiladi. Singapurda
davlatga garashli bog'chalar yo'q. Maktabgacha ta'lim muassasalarining barchasi xususiy
bo'lib, ayrimlarigina diniy tashkilot yoki jamg'armalar tomonidan boshgqariladi.

MUHOKAMA

Uzluksiz talim tizimida xorijiy davlatlarning ilg'or tajribalarini o'rganar ekanmiz, har
bir davlat o'ziga xos bo'lgan xususiyatlariga ega ekanligiga ishonch hosil gilamiz. Bu
xosliklar qaysidir jihatdan o'sha mamlakatlarning rivojlanishiga, taraqqiy etishiga ham
xizmat qilganligini ko'rishimiz mumkin. Bunga hattoki tarixning ham o'zi guvohdir.
Masalan, yaponlardagi bolalar bog'chalarida ta'lim dasturlari ham inobatga olingan, yozish
va o'qishdan tashqgari bolalarga qo'shiq aytish o'rgatiladi, sport musobagalari o'tkazilib,
muntazam sayrlarga chiqgib turiladi. Ammo bular bilan bir qatorda bu tadbirlarni
o'tkazilishidan maqgsad - bolada xamjihatlik, jamoada yashash hislarini rivojlantirishdan
iborat. Qo'shiq aytilsa, xor (jamoada) aytilishi kerak, yakkaxon qo'shiqchi qo'llanilmaydi,
musobaqa o'tkazilayotganda yoki hamma yoki guruh g'oliblikka erishiladi, mutlaqo yakka
golib bolmaydi. Bu yapon jamiyatini modernizatsiya qilishda qo'lni qo'lga berishga
yo'naltiradi. Davlat va jamiyat taraqqiyoti uchun yapon sidqi dildan xizmat qiladi. Dunyo
bozorini egallagan Xitoy ham bu natijaga ta'limni isloh qiltish bilan erishdi. Xitoy xalqi
butun dunyoga o'zining mehnatsevarligi bilan mashhur. Tkkinchi jahon urishidan so'ng

gisqa muddat ichida Xitoy mahsulotlari dunyo bozorini to'ldirganligi buning yaqqol
isbotidir. Xitoyliklar juda ham intizomli va sportsevar xalq. Albatta, farzand tarbiyasida
ham bu o'z aksini topgan. Agarda Yevropa mamlakatlarida bola tarbiyasiga asosan ota-ona
mas'ul bo'lsa, Xitoyda bu narsa davlat zimmasidadir.

Uch oydan boshlab chaqaloq bog'chaga topshiriladi. Bir yarim yoshdan boshlab kichik
xitoyliklar ragsga tushish, ashula aytish, rasm chizish, sanash va harflarni tanishga o'rgatila
boshlanadi. Bog'chalarda tarbiya bilan birgalikda jismoniy rivojlanishga katta e'tibor
beriladi. Bolaning qgizigishlari inobatga olinib, uning igtidorini namoyish qilishga harakat
gilinadi. Boshlang'ich sinfdanoq intizomli bo'lish, injiglik gilmaslik va yaxshi o'gish talab
etiladi. Itoatkorlik va «men»ni yuzaga chiqarmaslik xitoy tarbiyasining asosidir.

Xitoylik bolalarda bolaligidanoq uchta asosiy fazilat: mehnat qobiliyati, intizom va
kattalarga hurmat shakllantiriladi. Ularga yoshligidanog, nima bo'lishidan qat'i nazar, ular
eng yaxshi bo'lishi kerakligi o'rgatiladi. Ehtimol shuning uchun xitoyliklar fan, madaniyat
va san'atning barcha sohalarida yetakchi o'rinlarni egallab kelmoqdalar. [10, 60-bet]

Buyuk Britaniyadagi maktabgacha ta'lim o'quv rejasida nafagat umumiy ta'lim
jarayoniga urg'u beriladi, balki boladagi o'gish va hisoblash kabi komnikmalarga alohida
ahamiyat beriladi. Bunda 4-5 yoshdagi bolalar rivojlanishning olti yo'nalishidagi aniq
komnikma va bilimlari belgilandi: shaxsiyatlik; ijtimoiy-emotsional; kommunikativ;
xabardorlik; matematik; jismonan; ijodiy. Maktabgacha yoshdagi bolalar ko'p o'ynashlari
kerak, lekin adabiyot va matematikani bilish doirasidagi talablar shunchali yuqoriki, o'yin
uchun vagt qolmaydi.

XULOSA

Xullas, xorijiy davlatlarning ilg'or tajribalari ularning davlatlarini rivojlanishiga katta
xizmat qilib kelmoqda. Xitoyliklarning 'Bir yilni ko'zlasangiz sholi eking, ellik yilni
ko'zlasangiz daraxt eking, yuz yilni ko'zlasangiz farzand tarbiyalang’ degan hikmatidan
bugungi kunda zamonaviy davlatlarning deyarli barchasi samarali foydalanmoqgda.

Shu nugqtai-nazardan, bizning mamlakat ham unib-o'sib kelayotgan barkamol avlod
ta'lim-tarbiyasiga katta e'tibor qaratmoqda. Bu borada kerak bo'lsa, xorijiy davlatning ilg'or
tajribalaridan unumli foydalanish orqali milliy talim va tarbiya tizimini yanada
takomillashtirish davr talabi hisoblanadi. Zero, mamlakatimiz ezgu magsad-uchinchi
Renesans davrini barpo etishni rejalashtirgan. Ana shunday ezgu magsadlarni esa albatta
bugungi kunda voyaga yetayotgan avlod amalga oshiradi. Maktabgacha ta'lim va tarbiya esa
ana shu avlodni ta'limning birinchi bo'g'inidan savodli va tarbiyali bo'lishini ta'minlashga
xizmat qjilishi kerak.

